
ПІКІРІ

Металл-полимерлі  комплекстерді  (МПК) каталитикалық  жүйе  ретінде
кеңінен қолданыс тапқаны белгілі. Бұл жүйелердің негізгі  артықшылығы –
белгіленген  қасиеттерге  ие  металл-полимерлік  кешендерді  оңай  басқару
мүмкіндігі.  МПК  гомогенді  катализаторларға  қарағанда  реакция  өнімінен
оңай бөлінеді,  ал реакция тек катализатордың бетінде ғана емес,  сонымен
қоса, көлемі бойынша жүреді. Осылайша, гель-иммобилизацияланған металл
нанобөлшектердің  негізіндегі  катализаторлар  өз  алдына  гетерогенді  де
гомогенді катализаторлардың қасиеттерін артықшылықтарын үйлестіреді.

Ортаның өзгерісіне  тәуелді  (рН,  температура,  ерітіндінің иондық күші,
еріткіштің  термодинамикалық  сапасына  және  оның  құрамына,  жарық,
электрлік және магниттік және т.б.)   «smart»-жүйелерді  сәтті  синтездеудің
негізінде функционалды катализаторларды кұруға және өңдеуге ерекше көңіл
бөлінеді.  Катализатордың бөлшектердің мөлшерін нанометрге дейін азайту
полимердің  реакция  ортасымен  байланысының  бетін  арттыруға  мүмкіндік
береді және осылайша катализдің бірнеше рет тиімділігін арттырады, ал гель
матрицасы  бөлшектерді  коагуляциядан  және  тотығудан  қорғайды.
Сондықтан,  полимерлі  тасымалдаушыларға  орнықтырылған  каталитикалық
белсенді  металдардың  негізіндегі  «металл/полимерлі  матрица»  типті
нанокатализаторлардың  синтезі  олардың  катализде,  мұнай  өнеркәсібінде,
органикалық синтезде және басқа салаларда қолданудың кең спектрін ашады.
Осыған  орай,  бүгінгі  күні  жаңа жүйелерді,  атап  айтқанда,  жоғары активті
және селективті нанокатализаторлар синтездеу және зерттеу өзекті мәселе.

Соңғы жылдары металл-полимерлі композиттерді электрокаталитикалық
жүйелерде катализаторлар ретінде қолдану кеңінен зерттелуде. Органикалық
қосылыстарды  электрокаталитикалық  гидрлеу  үрдісінің  артықшылығын
зерттеушілердің көпжылдық тәжірибесі дәлелдейді. Мысалы, каталитикалық
гирлеу жоғары қысым мен күрделі аппаратураны, сонымен қатар, автоклавты
тығыздалған сутегімен қамтамасыз ету үшін қосымша құралдар мен шаралар
қажет  етеді.  Ал  электрокаталитикалық  тотықсыздандыру  үрдісі  арқылы
аталған қиындықтар мен мәселелерді оңтайлы шешуге болады.

«Полигликольмалеинаттар  мен  акрил  қышқылы  сополимерлерінің
негізіндегі  металл-полимерлі  комплекстерді  синтездеу  және  зерттеу»
жұмысында  келесі  міндеттер:  полимерлі  матрицаларға  ауыспалы  және
бағалы  металл  бөлшектерін  химиялық  тұрақтандыру  арқылы  жаңа  моно-



және  би-  металл-полимері  жүйелердің  синтезі;  синтезделген  жүйелердің
құрылымы, құрамы және негізгі  сипаттары мен каталитикалық қасиеттерін
пиридинді  электрокаталитикалық гидрлеу  модельді  үрдісінде зерттеу  және
салыстыру;  олардың қатысында  жүргізілген  электрокаталитикалық  үрдіске
температура  мен  қысымның  көрсеткештерінің  әсерін  қарастыру;
каталитикалық  қасиеттерін  модельді  объектілерді  гидрогенизациялау
үрдісінде  зерттеу,  металл-полимерлі  комплекстерді  тәжірибелік
жануарлардың ағзасына  әсер  етуін  эколого-токсикологиялық бағалау  және
антибактериалды қасиеттерін анықтау жүзеге асырылған.

Зерттеулер жалпы қабылданған  ғылыми және эксперименттік  әдістерді
қолдану  арқылы  жүргізілген.  Жұмыста  ҚарМУ-нің  химиялық  мәсеселелер
ҒЗИ-ның,  «Физика-химиялық  зерттеу  әдістері»  инженерлік
лабораториясының,  ҚММУ  ҒЗО-ның,  Карлов  университетінің  заманауи
құралдары  пайдаланылғаны  жұмыстың  жан-жақтылығы  мен  сенімділігін
көрсетеді:  X-Act детекторлы электронды микроскоп РЭМ MIRA 3TESCAN
«Oxford Instruments» (Англия, 2012), трансмиссионды электронды микроскоп
(ТЭМ)  JEOL  JEM-2100  200  кВ  (Япония),  ТГА/ДТА/ДСК  анализатор
LabSYSEvo (2014), лазерлі-эмиссионды спектрометр Laes matrix (2012), 5975
C  масс-селективті  детекторлы  хроматограф  Agilent  7890А,  ИҚ  Фурье
спектрометр  (ФСМ 1202,  2011),  Malvern  Zetasizer  Nano  ZS90 құрылғысы,
PIXcel детекторлы PanAlytical X'Pert PRO MPD рентген-фазалық сараптама.

Диссертациялық жұмыста тұңғыш рет п-ЭГМ:АҚ, п-ПГМ:АҚ полимерлі
матрицасына  ауыспалы  және  бағалы  металл  бөлшектері  (Ni,  Со,  Ag)
иммобилизацияланып  жаңа  моно-  және  би-  металл-полимерлі  жүйелердің
(МПЖ) (п-ЭГМ:АҚ/Ni0,  п-ЭГМ:АҚ/Co0,  п-ЭГМ:АҚ/Ag0,  п-ЭГМ:АҚ/Ag0-Ni0,
п-ПГМ:АҚ/Ni0,  п-ПГМ:АҚ/Co0,  п-ПГМ:АҚ/Ag0,  п-ПГМ:АҚ/Ag0-Ni0)  қатары
синтезделген. Физико-химиялық зерттеу әдістерінің негізінде  (микроскопия,
спектроскопия,  рентгенді  фазалық  сараптама,  термогравиметрия,
хроматография)  МПЖ-дің  құрылымы,  құрамы  және  негізгі  сипаттарын
анықталған.  МПЖ-ің  қатысында  модельді  объектілерде
электрокаталитикалық  гидрлеу  үрдістің  оңтайлы  жүргізілу  шарттары  мен
үрдіске  әсер  етуші  факторлар,  оның ішінде  температура  мен қысым әсері
анықталған;  Нанокатализаторлардың  белсенділігі  мен  қасиеттері
қарастырылған.  МПЖ-дің  антибактериалдық  қасиеттері  S.aureus  (ATCC
25923),  P.aeruginosa  (ATCC  27853),  E.coli  (ATCC  25922)  бактериялар  мен
микробтарда тексерілген.

Өзектілігі,  түйіні,  мәселені  шешу  дәрежесі,  деректерді  талдау,
қорытындылау,  нәтижелерді  талқылау  бойынша  диссертациялық  жұмыс
қойылатын талаптарға толық жауап береді.

Хамитова Т.О. алынған нәтижелер теориялық және тәжірибелік негізіне
орай, қойылған талаптарға сай, қойылған мақсаттар толық орындалған.

Зерттеу  нәтижелері  полимерлі  матрицада  МНБ-нің  түзілу  жолының
теориялық  бағалауда,  «жасыл»  химия,  катализ,  мұнай  және  көмір  өңдеу
өндірісінде,  электроника,  медицина  салаларында  қолданылытын  жаңа
нанокатализаторлар мен бактерияға қарсы заттар ретінде қолданыла алады. 




